
GOUVÈNÈ CUOMO ANONSE NOUVO RÈGLEMANTASYON POU EGZIJE YO 

DEVWALE PWODWI CHIMIK KI NAN PWODWI NETWAYAJ KAY YO 
 

New York Vin Tounen Premye Eta nan Peyi a ki Egzije Fabrikan yo Devwale 
Engredyen Chimik ki nan Pwodwi Netwayan yo 

 
Nouvo Restriksyon yo Pwopoze yo Ap Diminye Kantite Pèklowoetilèn ak Lòt 

Pwodwi Chimik Netwayaj a Sèk yo Relache nan Anviwònman an 
 

Anons lan Kowenside ak Semèn Latè a epi Sipòte Angajman New York pou 
Pwoteje Anviwònman an 

 
Gouvènè Andrew M. Cuomo te anonse jodi a lansman yon nouvo inisyativ pou egzije 
fabrikan pwodwi netwayaj kay yo vann nan New York yo devwale engredyen chimik yo 
sou sit entènèt yo. New York se premye eta nan peyi a ki egzije fabrikan yo devwale 
engredyen pwodwi netwayaj kay yo, ki ka genyen pwodwi chimik ki gen enpak negatif 
sou sante pou imen ak anviwònman an. Anplis, Depatman Pwoteksyon Anviwònman 
Eta an (State Department of Environmental Conservation, DEC) te pwopoze nouvo 
restriksyon ki ta ka diminye kantite pèklowoetilèn, yon pwodwi chimik ki pwobab pou 
gen sibstans kanserijèn pou imen, epi ke yo itilize anpil nan netwayaj a sèk, ak lòt 
sòlvan netwayaj a sèk ki potansyèlman danjere yo relache nan anviwònman an. Anons 
lan kowenside ak Semèn Latè a, yon selebrasyon angajman ak reyalizasyon New York 
pandan tout yon semèn pou pwoteje anviwònman nou an. 
 
Gouvènè Cuomo te deklare: “Nouvo règleman sa yo ap ede pwoteje Nouyokè yo epi 
ba yo lapè nan lespri yo lè yo konnen kisa ki lakay yo ak nan kominote yo. Aksyon sa yo 
kontinye eritaj entandans anviwònmantal la e l ap ede konstwi yon New York pi pwòp, pi 
vè pou tout moun.” 
 
Yo te anonse Pwogram Divilgasyon Enfòmasyon Pwodwi Netwayaj Kay la (Household 
Cleansing Product Information Disclosure Program), ki sipèvize pa DEC, pandan diskou 
Eta Leta 2017 Gouvènè a. Sou pwogram nan, fabrikan yo dwe idantifye tout engredyan 
ak enpirte nan pwodwi yo, ki enkli pwodwi ki se pwodwi chimik ki soulve preyokipasyon, 
ansanm ak kontni yo pa pwa nan kalite yo.  
 
Anplis enfòmasyon sa ki parèt sou sit entènèt konpayi yo, New York ap travay ak Sant 
Konpansasyon Pwodwi Chimik Ant Eta yo (Interstate Chemicals Clearinghouse) pou 



devlope epi kenbe yon baz done sou lyen enfòmasyon konpayi yo. Bouyon Fòmilè 
Sètifikasyon Divilgasyon Enfòmasyon Pwodwi Netwayaj Kay 2017 (2017 Household 
Cleansing Product Information Disclosure Certification Form) la ke yo egzije fabrikan yo 
ranpli epi depoze a, disponib kounye a pou revizyon piblik ak kòmantè.  
 
Gouvènè a te anonse nouvo règleman pou diminye relachman pèklowoetilèn, oswa 
“perc”, ak/oswa lòt sòlvan netwayan a sèk yo itilize nan anviwònman an, epi mete eta a 
sou menm liy ak règleman federal yo. Akademi Syantifik Nasyonal la (National 
Academy of Sciences) idantifye perc kòm yon “sibstans kanserijèn potansyèl pou imen”.  
 
DEC ap pwopoze mete règleman aktyèl eta a sou “Enstalasyon Netwayaj a Sèk 
Pèklowoetilèn yo” (“Perchloroethylene Dry Cleaning Facilities”) pou etablisman ki fè 
perc ak/oswa lòt sòlvan machin netwayaj a sèk yo, epi diminye kantite perc ak lòt 
sòlvan netwayaj ki relache nan anviwònman an. Yo te règlemante lòt machin netwayaj a 
sèk yo anvan, separeman. 
 
Komisè DEC a, Basil Seggos te deklare: “Pwoteje piblik la ak anviwònman an de 
kontaminasyon pwodwi chimik, se premye priyorite eta a ak Gouvènè Cuomo, k ap 
kontinye premye nan peyi a k ap etabli nouvo règleman solid sa yo. Pwogram sa yo ap 
diminye kontaminasyon ak ekspozisyon imen a pwodwi chimik ki soulve preyokipasyon 
sa yo, lè n egzije divilgasyon engredyen chimik pwodwi netwayaj kay yo epi restrin 
pwopagasyon perc ak lòt sòlvan netwayan yo nan anviwònman an, e nou egzòte tout 
konpayi yo vivman pou yo respekte nouvo pwogram sa yo.” 
 
Komisè Depatman Sante Eta New York la (New York State Health), Dr. Howard 
Zucker, te deklare: “Pwodwi netwayan kay ki komen yo ka genyen pwodwi chimik yo 
demontre ki gen enpak negatif sou sante, e pwen repè nouvo règleman Gouvènè 
Cuomo yo se asire ke pa genyen jwèt devinèt sou ki pwodwi chimik ki kache sou etajè 
magazen yo. Nouvo règleman sa ap bay konsomatè New York yo zouti yo bezwen an 
pou yo fè chwa ki enfòme pou tèt yo e pou fanmi yo, epi limite ekspozisyon enkoni a 
pwodwi chimik ki pwobab pou danjere yo.” 
 
Gwo chanjman nan sektè pwodwi netwayaj a sèk yo te fèt depi règleman sou pwodwi 
netwayaj a sèk DEC a te antre anvigè an 1997. Sa te lakoz ke anpil règleman ki te nan 
liv yo te vin demode e yo te vin bezwen revizyon. Règlemantasyon sa pral revize 
règleman ki egziste yo epi ajoute nouvo eleman pou amelyore konfòmite ak jan 
pwogram yo fèt; redwi emisyon perc ak lòt sòlvan yo nan anviwònman an; abòde 
avansman ak chajman nan teknoloji nan sektè a dapre itilizasyon lòt sòlman netwayaj a 
sèk yo; epi mete règleman New York yo ajou ak egzijans federal aktyèl yo. 
Pwopozisyon sa aplike pou tout antite ki pwodwi oubyen ki pwopoze pou pwodwi 
machin netwayaj a sèk ak lòt sòlvan oubyen perc.  
 
Yo egzije sèt kategori enfòmasyon jeneral pou devwale dapre pwogram Divilgasyon 
Enfòmasyon Pwodwi Netwayaj Kay la, ki enkli non yon pwodwi, nivo enfòmasyon ki 
devwale sou pwodwi a, engredyen chimik ki nan pwodwi a, e si gen nenpòt engredyen 
ki parèt sou lis pwodwi chimik ki soulve preyokipasyon yo. Nan ka kote yo kenbe 



enfòmasyon antanke enfòmasyon biznis ki konfidansyèl, yo dwe devwale nati 
enfòmasyon yo kenbe a, men yo pa dwe soumèt enfòmasyon sa bay DEC a.  
 
Kopi Bouyon Fòmilè Sètifikasyon Divilgasyon Enfòmasyon Pwodwi Netwayaj Kay 2017 
la disponib sou sit entènèt DEC a nan http://www.dec.ny.gov/chemical/109021.html. 
Ou ka jwenn kopi fòmilè yo tou lè w kontakte Kad Egzekitiv DEC a, pa lapòs nan 625 
Broadway, 14th Floor, Albany, NY 12233-1010, oswa pa telefòn nan: (518) 402-9401. 
N ap aksepte kòmantè piblik sou fòmilè a jiska 14 Jwen 2017, e yo dwe voye yo bay 
Elizabeth Meer nan adrès ki anlè a, oswa voye yo pa imel nan 
productdisclosure@dec.ny.gov. 
 
Apwòch divilgasyon engredyen New York la ap sèvi kòm yon pwojè pilòt pou 
devlopman potansyèl lòt pwodwi konsomasyon ki soulve preyokipasyon, tankou pwodwi 
swen pèsonèl oubyen pwodwi timoun. Pwojè pilòt la ap evalye faktè tankou fasilitasyon 
itilizasyon konsomatè a, edikasyon konsomatè a pa rapò ak pwodwi chimik ak pwodwi 
ki gen risk pou sante yo, ak konfòmite ak aplikasyon fabrikan an.  

